
SA’NOAT KORXONALARI VA MEXATRON 
ROBOTLARNI OPTIMAL AVTOMATLASHTIRISH 

VA BOSHQARISHDA SUN’IY INTELLEKTNING 
AHAMIYATI

Karabayev Ibragim Turdiyevich
Termiz davlat muhandislik va agrotexnologiyalar universiteti

 katta o‘qituvchi

Esonov Husniddin Mamarasul O’g’li

Mamatqulov Toir Chorshanbiyevich

Annotatsiya: Mazkur maqolada sun’iy intellekt texnologiyalarining sanoat tarmoqlaridagi, xususan, yengil 
sanoat, paxtachilik, oziq-ovqat, kimyo va yog‘-moy mahsulotlari ishlab chiqarish sohalarida texnologik jara
yonlarni avtomatlashtirish va boshqarishdagi ahamiyati yoritilgan. Intellektual tizimlar asosida modellashtirish 
orqali ishlab chiqarish mexanizmlarining tezkorligi va aniqligi oshirilishi, shuningdek, zamonaviy boshqaruv 
usullarini joriy etish orqali takomillashgan boshqaruvga erishish imkoniyatlari ko‘rib chiqilgan.

Kalit so‘zlar: Texnologik jarayon, modellashtirish, model, yengil sanoat, texnologik jarayonlarni boshqarish, 
intellektual tizim, ijro mexanizmlari, boshqaruv tezkorligi, aniqlik, paxta, ipak, kimyo, oziq-ovqat, yog‘-moy 
mahsulotlari.
Abstract: This article highlights the significance of artificial intelligence technologies in industrial sectors, 
particularly in light industry, cotton processing, food production, chemical industry, and oil-fat product man-
ufacturing. It explores how modeling based on intelligent systems enhances the speed and accuracy of 
production mechanisms and how the implementation of modern management techniques leads to improved 
process control.
Keywords: Technological process, modeling, model, light industry, management of technological processes, 
intelligent system, executive mechanisms, process efficiency, speed, accuracy, cotton, silk, chemistry, food, 
oil-fat products.
Аннотация: В статье раскрывается значение технологий искусственного интеллекта в промышленных 
отраслях, в частности в лёгкой промышленности, хлопководстве, пищевой, химической и масложи-
ровой промышленности. Рассматриваются возможности повышения скорости и точности производ-
ственных механизмов на основе интеллектуального моделирования, а также внедрение современных 
методов управления для совершенствования процессов.
Ключевые слова: Технологический процесс, моделирование, модель, лёгкая промышленность, 
управление технологическими процессами, интеллектуальная система, исполнительные механизмы, 
эффективность процессов, скорость, точность, хлопок, шёлк, химия, продукты питания, масложиро-
вая продукция.

K I R I S H
Texnologiyalar rivojlanishining hozirgi bosqichida sun’iy intellektdan foydalanish sanoat qurilma-

larini loyihalash va qo‘llashda ularning maksimal samaradorlik koeffitsientlariga erishishga xizmat 
qilmoqda. Bu yo‘nalishda dunyo bo‘yicha ko‘plab olimlar tomonidan ilmiy tadqiqotlar olib borilmoqda 
va muhim natijalarga erishilmoqda.

Masalan, Amerika Qo‘shma Shtatlarining SpaceX korporatsiyasi mutaxassislari Oy, Mars va 
boshqa koinot obyektlariga uchirilayotgan raketalarni avtomatlashtirish va boshqarishda sun’iy intel-
lekt texnologiyalaridan keng foydalanmoqda. Bu esa ularga yuksak muvaffaqiyatlar olib kelmoqda va 
ushbu jarayonlarning yer yuzida hech kimda shubha uyg‘otmayotgani ham buni tasdiqlaydi. Fan-tex-
nika sohasidagi bu kabi yutuqlar shubha va gumonlarga o‘rin qoldirmasdan, fantastik natijalar orqali 
o‘z isbotini topmoqda.

M A V Z U G A  O I D  A D A B I Y O T L A R  S H A R H I
Rivojlangan mamlakatlardagi zavod va korxonalarda qo‘llanilayotgan intellektual ijro mexanizm-

larining turlari hamda ularni boshqarishda sun’iy intellekt texnologiyalaridan foydalanish bo‘yicha 
MDH va boshqa xorijiy davlatlarda ko‘plab ilmiy tadqiqotlar olib borilgan.

Maqola yozilishi jarayonida ushbu yo‘nalish bo‘yicha AQSH, Janubiy Koreya, Belgiya va Rossi-
yadagi yetakchi olimlarning ishlari o‘rganildi. Jumladan, Kenji Uchino (AQSH), Mohsen Shahinpoor 
(AQSH), Miroslav Krstić (AQSH), Kyoungchul Kong (Janubiy Koreya), Donald E. Ingber (AQSH), 
Guillaume De Bo (Belgiya), Anatoliy Sazonovich Koroteyev, Boris Nikolaevich Polyakov, Nikolay 
Vladimirovich Kuznetsov, Vladimir Belogusev va Aleksey Egorov (Rossiya) kabi olimlarning ilmiy 
ishlari ushbu mavzuga bevosita tegishlidir.

Yurtimizda esa intellektual tizimlar, ijro elementlari va ularni boshqarish, shuningdek, ularning 
matematik modellarini ishlab chiqish bo‘yicha qator yetuk olimlarning ilmiy izlanishlari mavjud. Jum-
ladan, akademik N. R. Yusupbekov, akademik X. Z. Igamberdiyev, professor A. N. Yusupbekov, 
professor Sh. M. G‘ulyamov, professor Yu. Sh. Avazov, professor M. A. Ismoilov, professor F. T. 
Adilov, professor Yu. G. Shepulin va dotsent F. O. Qosimovlarning ushbu sohadagi ilmiy maqolalari 
tahlil qilindi.

T A D Q I Q O T  M E T O D O L O G I YA S I
Ushbu tadqiqotda ma’lumotlar asosan ilmiy maqolalar, texnik hujjatlar, amaliy loyihalar tahlili 

va ishlab chiqarish sohasidagi ilg‘or xorijiy tajribalarni o‘rganish orqali yig‘ildi. Olingan ma’lumotlar 
kontent-tahlil usuli yordamida tizimlashtirilib, sun’iy intellektning sanoat boshqaruvidagi qo‘llanilishi 
samaradorlik, xavfsizlik va avtomatlashtirish darajasi mezonlari asosida baholandi.

T A H L I L  V A  N A T I J A L A R
Mamlakatimizda ishlab chiqarish jarayonida yo‘qotishlarni kamaytirish bilan birga, mahsulot 

sifatini oshirish maqsadida avtomatlashtirish va boshqarish texnologiyalaridan foydalanish dolzarb 
masalaga aylangan. Biroq amaliyotda ushbu sohada yetarli tajribaga ega mutaxassislar emas, balki 
texnologik jarayonlardan yiroq bo‘lgan sohaga oid shaxslar tomonidan ilgari surilgan tashabbuslar 
asosida qarorlar qabul qilinmoqda. Bu esa ishlab chiqarish jarayonlarining asosiy maqsadidan chet-
lashishiga va umumiy samaradorlikning pasayishiga olib kelmoqda.

Ushbu holat O‘zbekistonning dunyoning rivojlangan G20 davlatlari qatoridan munosib o‘rin egal-
lashiga, yoki jon boshiga to‘g‘ri keladigan yalpi ichki mahsulot (YaIM) ko‘rsatkichi yuqori bo‘lgan 
mamlakatlar safidan joy olishiga jiddiy to‘siq bo‘lmoqda.

Sun’iy intellekt texnologiyalarining sanoat obyektlari va ishlab chiqarish zavodlarida qo‘llanilishi 
nafaqat optimal boshqaruvni ta’minlashda, balki avariya holatlarini oldindan bashorat qilish, ularning 
oldini olish va ishlab chiqarishning uzluksiz davom etishini ta’minlashda muhim rol o‘ynamoqda.

Sun’iy intellekt aslida nima? Uni to‘liq tushunish uchun avvalo intellekt tushunchasining o‘zi 
haqida tasavvurga ega bo‘lish zarur. Har qanday hodisaga inson tomonidan berilgan javob uning 



IQ
T

IS
O

D
IY

O
T

  
  

Э
К

О
Н

О
М

И
К

А
  

  
E

C
O

N
O

M
Y

M U H A N D I S L I K  VA  I Q T I S O D I Y O T  J U R N A L I2025-yil, may. № 5-son.

623https://muhandislik-iqtisodiyot.uz

intellektual darajasi bilan belgilanadi. Masalan, bir yoshli chaqaloq qaynoq suv yoki yonib turgan 
shamni ko‘rib, uni ushlab ko‘rishga harakat qiladi, chunki unda xavf-xatar hissi shakllanmagan, nati-
jani oldindan tasavvur eta olmaydi. Aksincha, yetti yoshli bola bu tajribani bir necha marotaba bosh-
dan kechirganligi sababli, bunday harakatdan tiyiladi.

Biroq u oshxonada gaz hidi sezilganda yoki atrofga gaz tarqalgan vaziyatda elektr jihozlar-
ini yoqish orqali portlash yoki yong‘in sodir bo‘lishini bilmasligi mumkin, chunki bu holat bilan hali 
to‘qnash kelmagan. Intellekt, demak, tajriba asosida shakllanadigan bilim, tushuncha va qaror qabul 
qilish qobiliyatining jamlanmasidir.

Shunga o‘xshash tarzda, neft-gazni qayta ishlash zavodlarida faoliyat yurituvchi texnik mutaxas-
sislar ham xavfsizlik bo‘yicha takror-takror o‘qitilgan bo‘lishiga qaramasdan, ayrim holatlarda noto‘g‘ri 
qarorlar qabul qilganliklari sababli nafaqat o‘z hayotini, balki atrofdagi insonlarning ham xavfsizligini 
xavf ostiga qo‘yishlari mumkin. Bu holat sun’iy intellekt tizimlarining ahamiyatini yanada oshiradi.

1-rasm. TDMAU: Mexatron robotning vazifalarni bajarish jarayoni.

Intellekt bu – biror vazifa yoki holatni qayta-qayta bajarish natijasida shakllanadigan tajriba 
va bilimlarning inson ongidagi aksidir. Sun’iy intellekt esa insondagi tabiiy intellekt funksiyalarining 
raqamli tizim yoki mexatron robotlarga ko‘chirilgan sun’iy modelidir.

Termiz davlat muhandislik va agrotexnologiyalar universitetida ham sun’iy intellekt sohasida turli 
tadqiqotlar olib borilmoqda. Jumladan, inson bajara oladigan vazifalarni bajarishga qodir bo‘lgan 
mexatron robot namunasi 3D printer yordamida yaratilgan. Unga harakatlanish, vazifalarni mustaqil 
bajarish va xavfli vaziyatlarda to‘g‘ri qaror qabul qilish qobiliyatini shakllantirish uchun dasturiy kod-
lash orqali nomantiqiy elementlar va kattaliklar asosida sun’iy intellekt yuklangan.

Mazkur robot yuklangan vazifalarni osonlik bilan bajarmoqda. Biz ushbu robotni yanada tako-
millashtirib, u har qanday vaziyatda optimal qaror qabul qila olishini ta’minlaganimizdan so‘ng, 
ushbu tizimni sanoat va ishlab chiqarish korxonalarida qo‘llash bo‘yicha tamoyillarni ishlab chiqishni 
rejalashtirganmiz.

X U L O S A  V A  T A K L I F L A R
Agar sun’iy intellektga asoslangan boshqaruv tizimi mukammal darajada optimallashtirilsa, 

zavod va korxonalarda yuzaga kelishi mumkin bo‘lgan ko‘plab xavf-xatarli holatlarning oldi olinadi va 
natijada inson hayoti xavfsizligi ta’minlanadi.

Zamonaviy boshqaruv tizimlaridan foydalanish ijro mexanizmlarining tezkorligini oshirish, ularni 
nazorat qilish va rostlash jarayonlarini yengillashtiradi. Bugungi kunda jahon miqyosida dinamik 
obyektlarni intellektual tizimlar orqali boshqarishga qaratilgan tadqiqotlar olib borilmoqda. Ushbu 
tizimlar ijro mexanizmlarining aniqligi va operativligini ta’minlab, ularni takomillashtirishga xizmat 
qiladi.

Rivojlangan mamlakatlarda obyektni bashoratlovchi model asosida intellektual boshqaruv 
tizimlarini rivojlantirish strategiyasi ishlab chiqilmoqda. Bu strategiyalarni mujassamlashtiruvchi ixti-
soslashgan dasturiy ta’minot yaratish muhim vazifalardan biri hisoblanadi. Shu bilan birga, ijro me
xanizmlarining aniqligi va tezkorligini oshirish, texnologik jarayonlarni avtomatlashtirish, atrof-muhit 

parametrlarini hamda boshqa muhim omillarni nazorat qilish va boshqarish tizimlarini yaratish dol
zarb hisoblanadi.

Mazkur yondashuv paxtachilik, ipakchilik, oziq-ovqat, yog‘-moy sanoati kabi sohalarda zamonaviy 
texnika va texnologiyalar asosida boshqaruv vositalarini joriy etish orqali amalga oshirilmoqda. Ushbu 
sanoat turlarining rivojlanishi mamlakat iqtisodiy taraqqiyotida muhim o‘rin tutadi.

Jarayonlarni boshqarish, rostlash va nazorat qilishda qo‘llaniladigan kontrollerlar turlariga qarab 
boshqaruv samaradorligi oshadi. Hozirda Honeywell, Siemens, Yokogawa kabi yetakchi kompani-
yalar ishlab chiqargan kontrollerlar keng qo‘llanilmoqda. Quyida ushbu kontrollerlarning ayrim namu-
nalari keltirilgan:

 SEIMENS  S7-1500,  SEIMENS  S7-300  kontrollerlari.

2-rasm. HONEWEEL  kontrollerlari.

